
TA’LIMDA ZAMONAVIY AXBOROT-KOMMUNIKATSIYA 

TEXNOLOGIYALARI 

Raxmatova Nilufar Muhammatyunusovna 

Tashkent International university of Education 

E-mail: nilufarraxmatova864@gmail.com 

DOI: 10.61587/mmit.tiue.uz.v1i1.182 

Annotatsiya. Ushbu maqolada zamonaviy axborot-kommunikatsiya texnologiyalarining (AKT) ta’lim 

sohasidagi o‘rni, ularning ta’lim sifatini oshirishdagi ahamiyati va imkoniyatlari yoritilgan. Shuningdek, 

interaktiv ta’lim vositalari, elektron darsliklar, masofaviy ta’lim platformalari va sun’iy intellekt asosidagi 

texnologiyalar tahlil qilingan. Maqolada o‘quv jarayonida AKTdan samarali foydalanish bo‘yicha 

tavsiyalar berilgan hamda O‘zbekiston ta’lim tizimidagi joriy holat va istiqboldagi yo‘nalishlar ko‘rib 

chiqilgan. 

Keywords: axborot-kommunikatsiya texnologiyalari, ta’lim, elektron darslik, raqamli platforma, masofaviy ta’lim, 

sun’iy intellekt, interaktiv vositalar. 

MODERN INFORMATIONCOM-MUNICATION TECHNOLOGIES IN 

EDUCATION 

Rakhmatova Nilufar Muhammatyunusovna 

Tashkent International university of Education 

E-mail: nilufarraxmatova864@gmail.com 

Abstract. This article highlights the role of modern information and communication technologies (ICT) in 

the field of education, their significance and possibilities in improving the quality of education. Also 

analyzed are interactive educational tools, electronic textbooks, distance learning platforms, and 

technologies based on artificial intelligence. The article provides recommendations for the effective use of 

ICT in the educational process and examines the current state and future directions in the education system 

of Uzbekistan. 

Keywords: information and communication technologies, education, electronic textbook, digital platform, distance 

learning, artificial intelligence, interactive tools. 

Kirish 

XXI asrda globallashuv, raqamlashtirish va texnologik taraqqiyot inson hayotining barcha 

sohalariga, xususan, ta’lim sohasiga ham kuchli ta’sir ko‘rsatmoqda. Axborot-kommunikatsiya 

texnologiyalari (AKT) nafaqat ta’lim sifati va samaradorligini oshirish, balki uni jahon andozalari 

darajasiga olib chiqishda muhim omil bo‘lib xizmat qilmoqda. 

Hozirgi kunda ta’lim jarayonini samarali tashkil etish, o‘quvchilarning intellektual, ijodiy 

va axloqiy salohiyatini rivojlantirishda zamonaviy ta’lim texnologiyalari muhim ahamiyat kasb 

etmoqda. Amaliy tajribalar shuni ko‘rsatmoqdaki, ta’lim muassasalarida axborot-kommunikatsiya 

texnologiyalari (AKT) mavjud bo‘lishi yetarli emas — ulardan to‘g‘ri va maqsadli foydalanish 

ko‘nikmalari muhim ahamiyatga ega. Har qanday texnologik vosita, u o‘qituvchi uchun bo‘ladimi 

yoki o‘quvchi uchun, o‘zining to‘liq salohiyatini faqatgina to‘g‘ri metodika va maqsadga 

yo‘naltirilgan holda qo‘llangandagina namoyon eta oladi. 

Natijalar va muhokama 

O‘qituvchi uchun AKT – bu dars samaradorligini oshirish, o‘quv materialini vizual va 

tushunarli shaklda taqdim etish, nazorat va tahlil jarayonlarini avtomatlashtirish imkonini beruvchi 

qudratli vosita bo‘lsa, o‘quvchi uchun bu – bilimlarni chuqurroq o‘zlashtirish, mustaqil ta’lim olish 

hamda o‘z-o‘zini rivojlantirish yo‘lida qulay imkoniyat yaratadi. 

mailto:nilufarraxmatova864@gmail.com
mailto:nilufarraxmatova864@gmail.com

Kompyuter texnologiyalari asosida shakllangan ta’lim tizimi bu – o‘qituvchining asosiy 

funksiyalarini (ma’lumotni yetkazish, qabul qilish, nazorat qilish va baholash) interaktiv, elektron 

platformalar orqali amalga oshirishga yo‘naltirilgan yangi pedagogik yondashuvdir. Bu tizim 

nafaqat an’anaviy ta’limni takomillashtiradi, balki o‘quvchilar markazida bo‘lgan o‘qitish 

modelini shakllantirish, ta’lim jarayonini jonlantirish, shuningdek, o‘quvchilarning mustaqil 

izlanish, o‘zlashtirish va tanqidiy fikrlash ko‘nikmalarini rivojlantirish imkonini beradi. 

Shuningdek, interaktiv dasturiy mahsulotlar va elektron platformalar orqali tashkil etilgan 

ta’lim jarayoni o‘qituvchi va o‘quvchi o‘rtasidagi munosabatlarni o‘zgartiradi. Endilikda bu 

munosabat ikki tomonlama faol hamkorlikka asoslanadi. O‘quvchi passiv bilim oluvchi emas, 

balki faol ishtirokchi, muammolarni hal qiluvchi shaxs sifatida namoyon bo‘ladi. Bunday 

sharoitda o‘quvchi o‘z-o‘zini rag‘batlantirish, o‘rganishga nisbatan motivatsiyasini oshirish 

imkoniyatiga ega bo‘ladi. 

Zamonaviy ta’limni axborotlashtirish quyidagi ustuvor vazifalarni o‘z ichiga oladi: 

Ta’lim muassasalarini zamonaviy kompyuter texnikasi va internet tarmoqlari bilan 

ta’minlash; 

Elektron darsliklar, o‘quv qurollari va resurslar bilan ta’minlash; 

Ta’lim jarayonini raqamlashtirish orqali boshqaruv faoliyatini avtomatlashtirish; 

O‘qituvchilarning axborot texnologiyalari bo‘yicha kasbiy kompetensiyasini oshirish; 

O‘quvchilarning AKT vositalari bilan ishlash bo‘yicha bilim va ko‘nikmalarini 

shakllantirish. 

Shu bilan birga, darslarda elektron vositalardan foydalanish bir qancha afzalliklarni beradi: 

Yangi mavzuni tushuntirishda vaqt tejaladi va samaradorlik oshadi; 

Mavzularni ko‘rgazmali, tushunarli va qiziqarli shaklda taqdim etish imkoni yaratiladi; 

O‘quvchilarning turli idrok darajasiga mos tarzda ta’lim beriladi; 

O‘quvchilar bilimlarini muntazam ravishda nazorat qilish imkoniyati tug‘iladi; 

O‘qituvchi darsni tashkillashtirishda, talabalarning yosh xususiyatlari, bilim darajasi va 

texnik imkoniyatlarga mos pedagogik yondashuvni tanlashda kengroq erkinlikka ega bo‘ladi. 

Shunday qilib, zamonaviy ta’lim texnologiyalaridan foydalanish nafaqat o‘quv 

jarayonining sifatini oshiradi, balki uni interaktiv, shaxsga yo‘naltirilgan va ijodiy muhitda olib 

borishga xizmat qiladi. Bu esa, o‘z navbatida, jamiyatda raqobatbardosh, bilimli, axloqiy jihatdan 

yetuk va mustaqil fikrlaydigan yoshlarni tarbiyalashda asosiy vositaga aylanadi. 

Axborot-kommunikatsiya texnologiyalari — bu ma’lumotni yaratish, uzatish, saqlash va 

undan foydalanish imkonini beruvchi texnik vositalar va dasturiy yechimlar yig‘indisidir. Ta’lim 

tizimida bu texnologiyalar orqali bilim olish jarayoni yanada qulay, tezkor va samarali bo‘lmoqda. 

 Ta’limda qo‘llanilayotgan AKT vositalari quydagilardan iborat: 

Elektron darsliklar — an’anaviy darsliklarning raqamli shakli bo‘lib, multimediya 

imkoniyatlari bilan boyitilgan. 

Masofaviy ta’lim platformalari (Moodle, Zoom, Google Classroom va h.k.) — pandemiya 

davrida dolzarb bo‘lgan, hozir ham faol foydalanilmoqda. 

Interaktiv doskalar va simulyatorlar — dars jarayonini jonli va qiziqarli qiladi. 

Sun’iy intellekt (AI) yordamida ta’lim — o‘quvchilarning qiziqishlari va darajasiga 

moslashtirilgan individual o‘quv yo‘nalishlarini yaratadi. 

Shuningdek, axborot-kommunikatsiya texnologiyalari (AKT) bugungi zamonaviy 

jamiyatda insoniyat taraqqiyoti uchun muhim o‘rin egallamoqda. Bu texnologiyalar o‘zining 

yangiligi, moslashuvchanligi va universalligi bilan ajralib turadi. Ular inson faoliyatining deyarli 

barcha jabhalariga chuqur kirib bordi va ayni paytda, ularni cheklanmagan miqyosda, har xil 

maqsadlarda qo‘llash imkoniyati mavjud. AKT inson hayotida duch kelinadigan muammolarga 

samarali yechimlar taklif qiladi, quyidagilar bunga yaqqol misol bo‘la oladi: 

1) Ta’lim olishdagi to‘siqlarni bartaraf etish. - Zamonaviy axborot texnologiyalari bilim 

olish yo‘lidagi to‘siqlarni kamaytirishda muhim rol o‘ynaydi. Ulardan foydalanish orqali insonlar 

o‘z imkoniyatlarini kengaytirib, kognitiv ko‘nikmalarini rivojlantirishlari mumkin. Internet va 

global tarmoqlar turli ijtimoiy qatlamdagi insonlar uchun axborot olishda teng imkoniyatlar 

yaratadi. Bu esa ta’lim olishda demokratik yondashuvni kuchaytiradi, ya’ni har kim istagan vaqtda, 

istagan joydan zaruriy bilim manbalariga erkin kirish imkoniga ega bo‘ladi. 

2) Ijtimoiy hayotda faol ishtirok etishga ko‘maklashish - Axborot-kommunikatsiya 

texnologiyalari, xususan, internet tarmog‘i butun dunyo bilan tezkor va samarali muloqot qilish 

imkonini yaratdi. Bu esa fuqarolik jamiyatining shakllanishida, global tashabbuslarning keng 

ommalashishida muhim ahamiyat kasb etmoqda. Masalan, ta’lim sohasida o‘quvchilar va 

o‘qituvchilar o‘rtasida qayta aloqaning yo‘lga qo‘yilishi, onlayn seminarlar va ochiq muloqot 

maydonlarining yaratilishi bunga dalildir. 

3) Iqtisodiy imkoniyatlarni kengaytirish - AKT bilan bog‘liq sohalar dunyodagi eng tez 

rivojlanayotgan sektorlar sirasiga kiradi. Ular nafaqat ishlab chiqarish, balki xizmat ko‘rsatish, 

ta’lim, tibbiyot va boshqa ko‘plab yo‘nalishlarda yangi imkoniyatlar eshigini ochmoqda. Elektron 

pochta, onlayn kutubxonalar va ta’lim platformalari orqali ilm-fan sohasidagi resurslardan cheksiz 

foydalanish mumkin bo‘lib, geografik chegaralarning ahamiyati yo‘qqa chiqmoqda. 

4) Axborot-tarbiyaviy faoliyatda qo‘llanishi - Bugungi kunda AKT nafaqat o‘qitish, balki 

tarbiyaviy jarayonlarda ham keng qo‘llanilmoqda. Masalan, global miqyosda muhim ijtimoiy va 

axloqiy muammolar – terrorizm, diniy ekstremizm, ijtimoiy notenglik kabi masalalarni yoritish va 

ularning mohiyatini tushuntirishda elektron vositalar samarali axborot-tarbiyaviy platformaga 

aylanmoqda. Yangi texnologiyalar orqali mavjud bilimlarni ommaga yetkazish, ularni tahlil qilish, 

to‘ldirish va qayta baholash imkoniyati kuchaymoqda. 

Xulosa 

Umuman olganda, axborot-kommunikatsiya texnologiyalari bugungi kunda ta’lim tizimi 

rivojlanishining ajralmas qismiga aylangan. Ilgari mavjud bo‘lmagan imkoniyatlar, hozirda AKT 

orqali ta’lim va ilm-fan sohalariga keng kirib kelgan. Bu texnologiyalar fanning jamiyatdagi 

nufuzini oshiribgina qolmay, balki ta’lim jarayonining samaradorligini ham sezilarli darajada 

oshirishga xizmat qilmoqda. 

O‘zbekiston Respublikasida AKTni ta’limga joriy qilish bo‘yicha keng ko‘lamli islohotlar 

amalga oshirilmoqda. Xususan: 

Elektron darsliklar va platformalar soni ortmoqda; 

Pedagoglar AKT bo‘yicha malaka oshirish kurslariga jalb qilinmoqda; 

“Raqamli ta’lim” konsepsiyasi ishlab chiqilmoqda. 

Xulosa qilib aytganda, zamonaviy axborot-kommunikatsiya texnologiyalari ta’lim tizimini 

tubdan o‘zgartirishga qodir kuchli vositadir. Ular o‘quvchilarga individual yondashuvni ta’minlab, 

bilimlarni chuqur o‘zlashtirish imkonini beradi. O‘zbekiston ta’lim tizimida AKTni keng qo‘llash 

orqali raqobatbardosh, zamonaviy bilimga ega yoshlarni tarbiyalash mumkin. 

